
Shri Amaranatha Ashtakam

ஶ்ரீ அமரநாதா²ஷ்டகம்

ௐ ஶ்ரீ
॥ஶ்ரீஶங்கர ॥

(வஸந்ததிலகா)
பா⁴கீ³ரதீ²ஸலிலஸாந்த்³ரஜடாகலாபம்

ஶீதாம்ஶுகாந்தி-ரமணீய-விஶால-பா⁴லம் ।
கர்பூரது³க்³த⁴ஹிமஹம்ஸநிப⁴ம் ஸ்வதோஜம்

நித்யம் ப⁴ஜாம்யऽமரநாத²மஹம் த³யாலும் ॥ 1॥
கௌ³ரீபதிம் பஶுபதிம் வரத³ம் த்ரிநேத்ரம்

பூ⁴தாதி⁴பம் ஸகலலோகபதிம் ஸுரேஶம் ।
ஶார்தூ³லசர்மசிதிப⁴ஸ்மவிபூ⁴ஷிதாங்க³ம்

நித்யம் ப⁴ஜாம்யऽமரநாத²மஹம் த³யாலும் ॥ 2॥
க³ந்த⁴ர்வயக்ஷரஸுரகிந்நர-ஸித்³த⁴ஸங்கை: ⁴

ஸம்ஸ்தூயமாநமநிஶம் ஶ்ருதிபூதமந்த்ரை: ।
ஸர்வத்ரஸர்வஹ்ரு’த³யைகநிவாஸிநம் தம்

நித்யம் ப⁴ஜாம்யऽமரநாத²மஹம் த³யாலும் ॥ 3॥
வ்யோமாநிலாநலஜலாவநிஸோமஸூர்ய

ஹோத்ரீபி⁴ரஷ்டதநுபி⁴ர்ஜக³தே³கநாத:² ।
யஸ்திஷ்ட²தீஹ ஜநமங்க³ளதா⁴ரணாய

தம் ப்ரார்த²யாம்யऽமரநாத²மஹம் த³யாலும் ॥ 4॥
ஶைலேந்த்³ரதுங்க³ஶிக²ரே கி³ரிஜாஸமேதம்

ப்ராலேயது³ர்க³மகு³ஹாஸு ஸதா³ வஸந்தம் ।
ஶ்ரீமத்³க³ஜாநநவிராஜித த³க்ஷிணாங்கம்

நித்யம் ப⁴ஜாம்யऽமரநாத²மஹம் த³யாலும் ॥ 5॥
வாக்³பு³த்³தி⁴சித்தகரணைஶ்ச தபோபி⁴ருக்³ரை:

ஶ்ரீ அமரநாதா²ஷ்டகம்

ஶக்யம் ஸமாகலயிதும் ந யதீ³யரூபம் ।
தம் ப⁴க்திபா⁴வஸுலப⁴ம் ஶரணம் நதாநாம்

நித்ய ப⁴ஜாம்யऽமரநாத²மஹம் த³யாலும் ॥ 6॥
ஆத்³யந்தஹீநமகி²லாதி⁴பதிம் கி³ரீஶம்

ப⁴க்தப்ரியம் ஹிதகரம் ப்ரபு⁴மத்³வயைகம் ।
ஸ்ரு’ஷ்டிஸ்தி²திப்ரலயலீலமநந்தஶக்திம்

நித்யம் ப⁴ஜாம்யऽமரநாத²மஹம் த³யாலும் ॥ 7॥
ஹே பார்வதீஶ வ்ரு’ஷப⁴த்⁴வஜ ஶூலபாணே

ஹே நீலகண்ட² மத³நாந்தக ஶுப்⁴ரமூர்தே ।
ஹே ப⁴க்தகல்பதருரூப ஸுகை²கஸிந்தோ⁴

மாம் பாஹி பாஹி ப⁴வதோऽமரநாத² நித்யம் ॥ 8॥
இதி ஸ்வாமீ வரதா³நந்த³பா⁴ரதீவிரசிதம் ஶ்ரீஅமரநாதா²ஷ்டகம் ஸம்பூர்ணம் ।
பா⁴வார்சநா (ப்ராசார்ய அ. தா³.ஆட²வலே)

